
KUSHTET E PERGJITHSHME TE KONTRATES SE SIGURIMIT NGA AKSIDENTET PERSONALE 

 

Kushtet e Sigurimit ketu e meposhte do te quhen: Kushtet e Pergjithshme te kontrates se Sigurimit nga 

aksidentet Personale 

Siguruesi: eshte Kompania e Sigurimeve INTERSIG VIENNA INSURANCE GROUP,  e autorizuar sipas 

rregullave në fuqi për sigurimin e klasës së ‘Aksidenteve Personale’. 

I Siguruari: eshte individi(ët) e emërtuar si të siguruar në Listën e të Siguruarve ose në ndryshime të mëvonshme 

të saj, të moshës 18 vjeç deri në 65 vjeç në datën e fillimit të Policës. 

Kontraktuesi: eshte personi fizik ose juridik I cili nenshkruan policen e sigurimit per llogari te te 

Siguruarit. 

Polica e Sigurimit: eshte dokumenti qe provon lidhjen e kontrates per sigurimin nga Aksidentet Perrsonale 

ndermjet Siguruesit dhe te Siguruarit. 

Perfituesi: eshte personi qe sipas dispozitave mbi trashegimin, perfiton nga polica e sigurimit sipas vullnetit 

te shprehur nga I Siguruari. 

Prim i Sigurimit: eshte shuma (e menjehershme apo me keste) qe i Siguruari i paguan siguruesit per te blere 

policen e sigurimit. 

Perfitim eshte vlefta ne te holla qe kompania e sigurimit INTERSIG i detyrohet te Siguruarit ose Perfituesit, 

masa e te ciles percaktohet ne policen e sigurimit. 

 

NENI 1 PERCAKTIME TE VECANTA 

 
1.1 AKSIDENT do te quhet demtimi trupor i shkaktuar nga mjete te rastit, te dhunshme, te dukshme i cili 

pavaresisht dhe i pafavorizuar nga ndonje shkak tjeter rezulton ne vdekjen apo paaftesine e te Siguruarit 

Per efekt mbulimi ne sigurim do te konsiderohen aksidente: helmimi akut apo gelltitja e substancave, mbytja, 

ngrirja, goditja e diellit, shoku nervor i ndodhur ne pune, asfiksia me origjine jo patologjike, aksidentet e pesuara 

ne gjendje semundje te menjehershme ose pavetedije demtimet fizike te shkaktuara nga sforcimet fizike te te 

Siguruarit (me perjashtim te hernies dhe infarktit), demtimet trupore te pesuara ne perpjekje per kapjen dhe 

arrestimin e kriminelevet, infeksionet qe merren nepermjet plageve te shkaktuara nga aksidenti, tetanozi, 

sherbimi, etj 

 

1.2 PAAFTESIA E PERHERSHME TOTALE eshte pamundesia e plote e te Siguruarit shkaktuar nga aksidenti 

per te kryer detyrat ne profesion e tij ose ne çdo profesion tjeter, e çertifikuar si e tille nga autoriteti mjeksor 

kompetent, pas mbarimit te periudhes 52 javore nga fillimi i paaftesise 

Do te konsiderohet si e tille: 

Humbja totale dhe e pariparueshme e shikimit ne te dy syte, humbja totale nga gjymtimi fizik ose funksional e dy 

ose me shume gjymtyreve se bashku, humbja totale e plote e shikimit ne nje sy dhe humbja e nje gjymtyre se 

bashku si dhe paraliza e plote ose paaftesia totale (perveç atyre te permendura me lart) qe pengon te siguruarin te 

angazhohet ne permbushjen e detyrave. 

 

1.3 PAAFTESI E PERHERESHME E PJESSHME eshte humbja anatomike apo demtimi funksional, si pasoje 

e aksidentit , i nje ose disa organeve apo gjymtyreve te te Siguruarit te cilat rezultojne ne gjymtimin trupor apo 

kufizimin e aftesise per pune. 

 

1.4 PAAFTESI E PERKOHSHME TOTALE do te thote paaftesia e te Siguruarit, shkaktuar nga aksidenti, per 

te permbushur perkohesisht (deri 52 jave) detyrat ne profesionin e te Siguruarit. 

 

1.5 VDEKJA eshte vdekja si rezultat i nje aksidenti dhe jo me vone se 12 muaj nga data e ndodhjes se aksidentit. 

Kjo police nuk mbulon vdekjen per shkak semundjeje. Ne rastin kur vdekja ka lidhje me nje aksident, por qe eshte 

favorizuar nga probleme mjekesore preekzistente, atehere kjo vdekje nuk mbulohet. 

 

1.6 SHPENZIMET MJEKSORE, perfshijne shpenzimet e kryera per trajtimin spitalor dhe nderhyrjet 

kirurgjikale, shpenzimet per blerjen e medikamenteve mjeksore te rekomanduara nga mjeku, trajtimin me rreze, 

shpenzimet e bera per transportimin e te Siguruarit per ne spital (kur ky transportim kerkon kushte specifike dhe 



 2 

merret persiper nga sherbimi i shendetit publik) si dhe shpenzimet per kryerjen e konsultave speciale mjeksore te 

cilat lindin si pasoje e aksidentit. 

 

1.7 HUMBJE E NJE GJYMTYRE do te thote humbja fizike ose funksionale  si pasoje e aksidentit, e nje dore 

deri ne / ose mbi artikulacionin e brylit, ose e nje kembe ne / ose mbi artikulacionin e gjurit. 

 

NENI 2 SHKALLA E PERFITIMEVE 

 
2.1 PERFITIMI PER VDEKJEN NGA AKSIDENTI – paguhet ne masen 100% te shumes se siguruar. Nga ky 

perfitim zbriten perfitimet e paguara per paaftesi te perkohshme apo te perhershme si dhe cdo perfitim tjeter qe i 

siguruari ka marre si rrjedhoje e ndonje aksidenti, perfshire ketu shpenzimet mjekesore.  

 

2.2 PERFITIMI PER PAAFTESINE E PERHERESHME TOTALE, per te gjithe format e paraqitura ne 

definicionin e mesiperme do te paguhet ne masen 100% te shumes se siguruar. 

Ne te gjitha perfitimet e mesiperme eshte inkluduar perfitimi per paaftesi te perkohshme. 

 

2.3 PERFITIMI PER PAAFTESINE E PERHERESHME TE PJESESHME llogaritet ne perqindje mbi 

shumen e siguruar sipas perqindjeve dhe kritereve te meposhtme: 

 

HUMBJA E PLOTE ANATOMIKE OSE FUNKSIONALE E: DJATHTE (%)           E MAJTE )% 

   

Gjymtyre e siperme mbi artikulacion e brylit             70 60 

Nje dore apo nje parakrah               60 50 

Imobilitet i artikulacionit te kycit              40 30 

Gishti i madh i dores                18 16 

Gishti tregues                                     12 4 

Gishti i mesem ose i unazes               8 6 

Gishti i vogel i dores apo i kembes              12 10 

Nje falange e gishtit te madh te dores              9 8 

Nje falange e gishtave te tjere te dores                               1/3 e gishtit perkates 

Humbja e nje syri                                 40 

Nje kembe nen kyc  40 

Nje gjymtyre e poshtme mbi gjurin                              60 

Nje gjymtyre e poshtme ne apo nen gju                             50 

Imobilitet total i kofshes ne nivelin e artikulacionit koksofemoral              40 

Imobilitet total i perdorimit te nje kembe ne niveline nyjes se kembes    30 

Gishti i madh i kembes             5 

Gishti tjeter i kembes          3 

Nje falange e gishtit te madh te kembes   2.5 

Nje falange e gishtit tjeter te kembes   1 

Shurdhimi i plote ne nje vesh      10 

Shurdhimi i plote ne te dy veshet       40 

Shpretka        10 

Nje veshke        30 

Humbje e plote e zerit      30 

Ngushtim hundor i dyanshem   15 

Ndrydhje e vetebrave te qafes      10 

Vertebrat kurrizore         7 

E 12 –ta kurrizore       12 

5 kryqe   12 

Frakture e kerbishtit dhe bishtit me deformim dhe dhimbje     5 

 

Siguruesi paguan demshperblim per pasojat e drejteperdrejta dhe ekskluzive te shkaktuara nga aksidenti. Ne rast 

se ne momentin e ndodhjes se aksidentit i Siguruari nuk eshte fizikisht i plote dhe i shendetshem, jane te 

demshperblyeshme vetem pasojat qe do te vertetoheshin sikur aksidenti do ti kishte ndodhur nje personi fizikisht 

te plote dhe te shendetshem. 

 

2.4 Ne rast se shkaktohet humbja anatomike ose pakesimi funksional i nje organi ose gjymtyre te demtuar 

para aksidentit, perqindjet e treguara me siper do te zbriten duke marre parasysh shkallen e invaliditetit te 

meparshem 

Kur i Siguruari eshte mengjerash, perqindjet e mesiperme lidhur me gjymtyret e djathta do te vlejne per ato te 

majta dhe anasjelltas. 

 

2.5 Ne rast se per shkak te aksidentit vjen si pasoje pakesimi por jo humbja e plote, perqindjet e treguara me 

lart do te pakesohen ne perpjestim me shkallen e humbjes anatomike apo funksionale 

 

2.6 Ne rastet e paaftesise se perhereshme te percaktuar ne tabelen e mesiperme perfitimi caktohet duke ju 

referuar perqindjeve te treguara me lart, duke patur parasysh shkallen e humbjes se aftesise normale mendore e 

fizike te te Siguruarit 

 

2.7 Kur i Siguruari peson humbje anatomike apo funksionale te ndryshme (te painkuadrueshme tek njera 

tjetra) Siguruesi paguan perfitim te barabarte me shumen e perqindjeve te paaftesise per cdo humbje, por jo me 

shume se 100% te shumes se siguruar. 

 

2.8 PERFITIMI PER PAAFTESINE E PERKOHSHME TOTALE – paguhet 0,12% te shumes se siguruar 

per cdo dite paaftesie, pa perfshire ditet e pushimit. 

 

2.9 PERFITIMI PER SHPENZIME MJEKSORE – paguhet si perfitim shtese nga Siguruesi deri ne mase 12% 

te shumes se siguruar. 

 

2.10 PERFITIMI PER TRAJTIMIN MJEKSOR JASHTE SHTETIT – paguhet pas marrjes se miratimit nga 

Siguruesi. Ne keto raste i siguruari perfiton mbulimin e shpenzimeve te mjekimit ne nje klinike te specializuar 

jashte shtetit.Ky perfitim eshte i inkuadruar ne perfitimin e vdekjes apo paaftesise se perhershme. Vendimi per 

dergimin e te Siguruarit ne nje klinike te huaj merret nga organi mjeksor kompetent por gjithnje me miratimin e 

Siguruesit. 

 

NENI 3 RREZIQE TE VECANTA 

 

Siguruesi percakton tarifa primi me te larta , te diferencuara (dy apo tre here me te larta), si dhe perjashton nga 

mbulimi (perfitimi per paaftesi te perkohshme dhe shpenzime mjeksore) 4 javet e para te periudhes se sigurimit ne 

rastet kur i siguruari deklaron si veprimtari te tije profesionale profesionet e meposhtme: 

 

- Zhytja ne thellesi me paisjet e frymemarrjes nenujore 

- Sporti i mundjes dhe i boksit 

- Eksplorimi i objekteve ne shpella apo shkembenj 

- Sporti i fotbollit ne te gjitha format e tij 

- Motociklizmi 

- Gjuetia me kafshe ose jo 

- Alpinizmi apo ngjitja ne shkembej me ndihmen e litareve 

- Sportet dimrore pervec rreshqitjeve mbi akull 

- Sporti i karatese 

 

NENI 4 RREZIQE TE PERJASHTUARA 

Ky sigurim nuk do te mbuloje vdekjen apo paaftesine qe peson i Siguruari per shkak te: 

a) Luftes, invazionit, akteve armiqesore te jashtme,veprimeve ushtarake (pavaresisht nese lufta eshte e shpallur 

apo jo), luftes civile, rebelimit, revolucionit, revoltave te brendeshme, grushteve te shtetit. Ne situata te tilla 

Siguruesi mbulon ne sigurim vetem 7 ditet e para, duke bere anullimin e polices duke filluar nga dita e tete e 

anormalitetit. 

b) Kontaminimit radioaktiv, shperthimeve berthamore, permbytjeve, zhvendosjes se tokes, termeteve, 

shperthimeve vullkanike 

c) Drejtimit te mjeteve motorike tokesore, ujore, ajrore, pa qene i paisur me deshmine perkatese te aftesise, apo te 

qenurit si pasagjere ne mjetet e lartpermendura te pa licensuara per transport pasagjeresh 

d) Perdorimit te aeroplaneve pa motor, qendrimit si pasagjer ne to, si dhe parashutimit. 

e) Perdorimit te lendeve eksplozive dhe korodive, pervec kur eshte ne permbushje te detyres profesionale. 

f) Perfshirjes se te siguruarit ne aktivitete te paligjeshme, apo kriminale. 

g) Akteve te kryera me dashje apo te tentuara nga i Siguruari apo perfituesi ne dem te te Siguruarit 

h) Pjesmarrja e te Siguruarit ne sulme apo veprime e kunderveprime te dhunshme te provokuara me te tretet, 

pervec kur i Siguruari vepron ne kushtet e mbrojtjes se nevojshme. 

i) Ekspozimi i hapur dhe me vetedije nga ana e te Siguruarit kundrejt rreziqeve pervec kur synohet apo tentohet 

shpetimi i jeteve njerezore. 

j) Influences se alkolit apo droges, pervec rasteve kur droga merret sipas keshillave te mjekut dhe nen 

supervizionin e tij dhe qe ka si qellim sherimin e vesit te perdorimit te droges apo pasojave te perdorimit te saj 

k) Shtatezanise, lindjes apo abortit te femijes. 

l) Semundjeve veneriane , semundjeve seksualisht te transmetueshme, semundjeve si pasoje e virusut HIV, 

perfshire SIDA si dhe çdo semundje qe prek te siguruarin dhe qe nuk ka lidhje me aksidentin 

m) Cdo lloj defekti fizik apo mendor priekzistues pervec kur eshte deklaruar me shkrim nga i Siguruari dhe eshte 

pranuar nga Siguruesi 

n) Nderhyrjeve kirurgjikale, kontrolleve apo kurimit per pasojat qe nuk lidhen me kushtet e kesaj police. 

nj) Kjo policë nuk mbulon: çdo lloj shpenzimi, dëmtimi, humbje, paaftësie, që vjen direkt ose indirekt  shkaktuar 

nga çdo lloj pandemie dhe/ose epidemie 

o) Kjo policë nuk mbulon: çdo lloj shpenzimi, dëmtimi, humbje, paaftësie, që vjen direkt ose indirekt shkaktuar 

nga vaksinat Anti-Covid 19. 

 

NENI 5 DEKLARIME TE PASAKTA 

Nese Siguruesi konstaton njoftime apo deklarata jo te plota apo te pasakta te bera me dashje, kjo perben shkak per 

zgjidhjen e polices se sigurimit. Nese njoftimet apo deklaratat jo te plota dhe te pasakta jane bere ne mirebesim, 

Siguruesi mund te zgjidhe kontraten por ne kete rast i kthen te Siguruarit pjesen e primit te paguar per pjesen e 

mbetur te periudhes se sigurimit. Gjithashtu ne rast se ka ndodhur nje dem, siguruesi paguan nje perfitim te 

korrektuar me koeficientin qe rezulton nga raporti i primit te paguar ne fakt me primin qe duhet te ishte paguar 

nga i Siguruari 

 

NENI 6 NDRYSHIMI I VEPRIMTARISE PROFESIONALE 

Ne rast se gjate periudhes se mbulimit ne sigurim ndryshon veprimtaria profesionale e treguar ne policen e 

sigurimit, i Siguruari ose Kontraktuesi eshte i detyruar te njoftoje me shkrim Siguruesin. Primi i sigurimit do te 

rritet ose zvogelohet perkatesisht kur veprimtaria e re profesionale e shton ose pakeson rrezikun e sigurimit. Nese 

aksidenti rezulton gjate ushtrimit te nje veprimtarie profesionale me shkalle rreziku me te larte se ajo e shprehur 

ne police, atehere Siguruesi nuk paguan asnje perfitim. 

 

NENI 7 HYRJA NE FUQI E SIGURIMIT 

Polica e sigurimit hyn ne fuqi ne oren 24 te dites se 7 pas arketimit te primit apo kestit te pare te tij. Arketimi i 

primit do te konsiderohet arketimi ne arken apo llogarine rrjedhese te Siguruesit apo agjentit 

 

NENI 8 E DREJTA PER TU SIGURUAR    

Kane te drejte te blejne kete police sigurimi personat e moshes ne kufite 18 – 65 vjec, ne marredhenie pune ose jo, 

qe gezojne shendet normal dhe qe nuk kerkojne kujdes te perhershem mjeksor 

 

 

NENI 9 PERFUNDIMI I POLICES SE SIGURIMIT NDODH 

Polica e sigurimit perfundon ne rastet e meposhtme: 

- Ne menyre te njeanshme, njera nga palet nuk permbush detyrimet kontraktore. Kur pergjegjesia bie mbi 

Siguruesin, i Siguruari ose Kontraktuesi kane te drejte te kerkojne pjesen e primit te paguar per periudhen e 

mbetur te sigurimit. 

- Siguruesi konstaton rrethana te tilla te cilat po te ishin te njohura ne momentin e kerkeses se te Siguruarit per 

te hyre ne sigurim, do te perbenin shkak per moslidhjen e polices. 

- Eshte ekzekutuar plotesisht grafiku i perfitimeve ose ka mbaruar afati i periudhes se sigurimit 

 

NENI 10 NJOFTIMI I AKSIDENTIT 

I Siguruari, apo perfituesi, eshte i detyruar te njoftoje Siguruesin brenda dites per aksidentin e pesuar dhe pasojat 

e tij si dhe te zbatoje porosite e dhena nga Siguruesi. Formulari me shkrim i njoftimit te aksidentit duhet te 

dergohet prane Siguruesit brenda 14 diteve nga dita e aksidentit (ne rast te kundert humbet te drejten e perfitimit). 

Siguruesi eshte i lire te kryeje verifikimet dhe ekspertimet e nevojshme. 

 

NENI 11 KERKESA PER MARRJEN E PERFITIMIT 

I Siguruari apo perfituesi per marrjen e perfitimit i paraqet Siguruesit kerkese me shkrim (e cila permban edhe 

emrin e personit te Siguruar, numrin dhe daten e leshimit te polices) si dhe nje sere dokumentesh te percaktuara 

ne rregulloren e administrimit te demeve. 

Dokumentacioni i plote i dorezohet Siguruesit brenda 30 diteve nga data e aksidentit. Barra e shpenzimeve per 

marrjen dhe dergimin e dokumenteve tek Siguruesi eshte ne ngarkim te te Siguruarit 

 

NENI 12 VLERESIMI I KERKESES PER PERFITIM 

Vleresimi i kerkeses per marrjen e perfitimit kryhet nga grupi i eksperteve te caktuar nga Siguruesi mbi bazen e 

dokumenteve te paraqitura prej te Siguruarit. Siguruesi paguan perfitimin per pasojat e drejteperdrejta dhe 

ekskluzive te shkaktuara nga rasti i sigurimit duke zbritur pasojat e invaliditetit te meparshem. 

 

NENI 13 PAGESA E PERFITIMIT 

Siguruesi eshte i detyruar te miratoje apo refuzoje perfitimin e pretenduar nga i Siguruari brenda 30 diteve nga 

data e dorezimit te dokumentacionit te plote nga ana e te Siguruarit. Per cdo dite vonese Siguruesi paguan ne 

favor te te Siguruarit nje penalitet ne masen 0,1% te vleftes se perfitimit. Pagesa e perfitimit behet ne monedhen e 

treguar ne policen e sigurimit 

 

NENI 14 DEMSHPERBLIMI PARAPRAK 

Ne rast te dergimit jashte shtetit per trajtim mjekesor, nese Siguruesi eshte i bindur qe ngjarja e sigurimit eshte e 

pagueshme mund te aplikohet demshperblimi paraprak deri ne masen 50% te vleres se perfitimit 

 

NENI 15 DISPOZITA TE TJERA 

Mosmarreveshjet qe mund te lindin midis Siguruesit dhe te Siguruarit ne rast se nuk zgjidhen me mirekuptim 

zgjidhen me rruge gjyqesore. 

Perveç sa eshte parashikuar shprehimisht ne kete police, do te zbatohen dispozitat e Kodit Civil. 

 

KLAUZOLA E SANKSIONEVE  

“(Ri)Siguruesi nuk do të ofrojë mbulim dhe nuk do të jetë i detyruar të paguajë ndonjë dëm apo të japë ndonjë 

përfitim të parashikuar në këtë kontratë, në atë masë që sigurimi i një mbulimi të tillë, pagesa e një dëmi të tillë 

ose sigurimi i një përfitimi të tillë do ta ekspozojnë (ri)Siguruesin ndaj ndonjë sanksioni, ndalimi ose kufizimi 

sipas rezolutave të Kombeve të Bashkuara apo sanksioneve tregtare ose ekonomike, legjislacionit të Bashkimit 

Evropian, Shqipërisë, Mbretërisë së Bashkuar ose Shteteve të Bashkuara të Amerikës (me kusht që kjo nuk bie në 

kundërshtim me ndonjë rregullore ose ligj lokal specifik të zbatueshëm për (ri)siguruesin).” 

 

 


